
				এই পাতাটির মুদ্রণ সংশোধন করা প্রয়োজন। 
●b“8。 রবীন্দ্র-রচনাবলী
দিবার উপায় একটু ৰিশেষভাবে চিন্তা ও একটু বিশেষ উদ্যোগের সহিত সম্পন্ন করিতে হইবে । এই কাজের জন্য আমি বন্দ্রীয়-সাহিত্য-পরিষৎকে অনুরোধ করিতেছি। আমার অকুনয়, ৰাঙালী ছাত্রদের জন্য র্তাহারা যথাসম্ভব একটি স্বাধীন শিক্ষার ক্ষেত্র প্রসারিত করিয়া দিন—যে ক্ষেত্রে ছাত্রগণ কিঞ্চিৎপরিমাণেও নিজের শক্তিপ্রয়োগ ও বুদ্ধির কতৃৰ্ত্ত অনুভব করিয়া চিত্তবৃত্তিকে ফুতিদান করিতে পারিৰে ।
বাংলাদেশের সাহিত্য, ইতিহাস, ভাষাতত্ত্ব, লোকবিবরণ প্রভৃতি যাহা-কিছু আমাদের জ্ঞাতব্য, সমস্তই বঙ্গীয়-সাহিত্য পরিষদের অঙ্গুসন্ধান ও আলোচনার বিষয় । দেশের এই-সমস্ত বৃত্তান্ত জানিবার ঔংস্থক্য আমাদের পক্ষে স্বাভাবিক হওয়া উচিত ছিল—কিন্তু তাহা ন হইবার কারণ, আমরা শিশুকাল হইতে ইংরেজি বিদ্যালয়ের পাঠ্যপুস্তক, যাহা ইংরেজ ছেলেদের জন্য রচিত, তাহাই পড়িয়া আসিতেছি ; ইহাতে নিজের দেশ আমাদের কাছে অস্পষ্ট এবং পরের দেশের জিনিস আমাদের কাছে অধিকতর পরিচিত হইয়া আসিয়াছে ।
এজন্য কাহাকেও দোষ দেওয়া যায় না। আমাদের দেশের যথার্থ বিবরণ আজ পর্যন্ত প্রস্তুত হইয়া উঠে নাই, সেইজন্য যদিও আমরা স্বদেশে বাস করিতেছি তথাপি স্বদেশ আমাদের জ্ঞানের কাছে সর্বাপেক্ষ ক্ষুদ্র হইয়া আছে ।
এইরূপে স্বদেশকে মুখ্যভাবে সম্পূর্ণভাবে আমাদের জ্ঞানের আয়ত্ত না করিবার একটা দোষ এই যে, স্বদেশের সেবা করিবার জন্য আমরা কেহ যথার্থ ভাবে যোগ্য হইতে পারি না। আর-একটা কথা এই, জ্ঞানশিক্ষা নিকট হইতে দূরে, পরিচিত হইতে অপরিচিতের দিকে গেলেই তাহার ভিত্তি পাকা হইতে পারে। যে-বস্তু চতুর্দিকে বিস্তৃত নাই, ষে-বস্তু সম্মুখে উপস্থিত নাই, আমাদের জ্ঞানের চর্চা যদি প্রধানত তাহাকে অবলম্বন করিয়াই হইতে থাকে, তবে সে-জ্ঞান দুর্বল হইবেই । যাহা পরিচিত তাহাকে সম্পূর্ণরূপে যথার্থভাবে আয়ত্ত করিতে শিখিলে, তবে যাহা অপ্রত্যক্ষ যাহা অপরিচিত, তাহাকে গ্রহণ করিবার শক্তি জন্মে ।
আমাদের বিদেশী গুরুর প্রায়ই আমাদিগকে খোটা দিয়া বলেন যে এতদিন যে তোমরা আমাদের পাঠশালে এত করিয়া পড়িলে, কিন্তু তোমাদের উদ্ভাবনাশক্তি জন্মিল না, কেবল কতকগুলো মুখস্থবিদ্যা সংগ্ৰহ করিলে মাত্র ।
যদি তাহাদের এ-অপবাদ সত্য হয় তবে ইহার প্রধান কারণ এই, বস্তুর সহিত বহির সহিত আমরা মিলাইয়া শিথিবীর অবকাশ পাই না। আমাদের অধিকাংশ निक ८६-नकल नूडेोख् श्राथञ्च कcद्र डांश आभाप्नद्र नृष्टिरशांछद्र नरश् । आभद्रा ইতিহাস পড়ি—কিন্তু ৰে ইতিহাস আমাদের দেশের জনপ্রবাহকে অবলম্বন করিয়া

